
A.L. 251 tal-2025

ATT DWAR IL-PROTEZZJONI TAL-AMBJENT
(KAP. 549)

Regolamenti tal-2025 li jemendaw ir-Regolamenti dwar 
il-Konservazzjoni tal-Għasafar Selvaġġi

BIS-SAĦĦA tas-setgħat mogħtija bl-artikoli 54 u 55 tal-Att dwar
il-Protezzjoni tal-Ambjent, il-Ministru responsabbli għall-ambjent
flimkien mal-Ministru għal Għawdex u l-Ippjanar, u wara
konsultazzjoni mal-Awtorità għall-Ambjent u r-Riżorsi, għamlet dawn
ir-regolamenti li ġejjin:-

Titolu. 

L.S. 549.42.

1. It-titolu ta’ dawn ir-regolamenti hu r-Regolamenti tal-2025
li jemendaw ir-Regolamenti dwar il-Konservazzjoni tal-Għasafar
Selvaġġi u dawn ir-regolamenti għandhom jinqraw u jinftiehmu ħaġa
waħda mar-Regolamenti dwar il-Konservazzjoni tal-Għasafar
Selvaġġi, hawn aktar ’il quddiem imsejħa r-"regolamenti prinċipali".

Jemenda r-
regolament 2 
tar-regolamenti 
prinċipali. 

2. Fir-regolament 2 tar-regolamenti prinċipali minnufih wara
t-tifsira "sit minn fejn isir l-insib" għandha tiġi miżjuda t-tifsira ġdida
li ġejja:

""skema ta’ tqegħid taċ-ċrieket f’saqajn l-għasafar" tfisser
programm akkreditat jew istituzzjoni xjentifika responsabbli
għat-taħriġ ta’ dawk li jqiegħdu ċ-ċrieket f’saqajn l-għasafar, l-
immaniġġjar ta’ bażi ta’ data dwar it-tqegħid ta’ ċrieket fuq l-
għasafar, u l-faċilitazzjoni tal-kondiviżjoni tad-data sabiex
tappoġġa l-isforzi tar-riċerka, tal-konservazzjoni, u tal-
monitoraġġ tal-popolazzjoni;".

Jemenda r-
regolament 23 
tar-regolamenti 
prinċipali. 

3. Ir-regolament 23 tar-regolamenti prinċipali għandu jiġi
emendat kif ġej:

(a) is-subregolament (2) tiegħu għandu jiġi emendat kif
ġej:

(i) fil-paragrafu (d) tiegħu l-kliem "aċċettata  mill-
EURING  –  L-Unjoni  Ewropea għat-Tqegħid taċ-Ċrieket
f’Saqajn l-Għasafar" għandhom jiġu mħassra;

(ii) paragrafu (f) ) tiegħu għandu jiġi sostitwit  bil-
paragrafu ġdid li ġej:

"(f) bla ħsara għar-regolament 9 u minkejja d-

dispożizzjonijiet tar-regolament 7(1)(d), (e) u (f),
meta persuna li tlibbes ċrieket xjentifiċi fuq l-
għasafar taqbad għasfur esklussivament għal finijiet
ta’ tqegħid ta’ ċrieket xjentifiċi fuq l-għasafar tista’,
għal dan il-għan, tuża ukoll tisfir irrekordjat minn
qabel ta’ għasafar, xbieki, u għasafar tat-taħrik u
għajat li jappartjenu għall-ispeċi intiżi li jiġu meħuda,
inkluż il-bgħula u l-ibridi tagħhom;";

(b) is-subregolament (3) tiegħu għandu jiġi emendat kif
ġej:

(i) il-paragrafu (a) tiegħu għandu jiġi sostitwit  bil-
paragrafu ġdid li ġej:

"(a) ikun kiseb ċertifikat ta’ taħriġ, li jingħata wara
li l-applikant ikun temm b’suċċess it-taħriġ meħtieġ u jkun
kiseb esperjenza fuq il-post ma’ trainer ikkwalifikat li huwa
parti minn skema ta’ tqegħid taċ-ċrieket f’saqajn l-
għasafar;";

(ii) f’paragrafu (b) tiegħu l-kliem "aċċettata  mill-
EURING" għandhom jiġu mħassra; 

(ċ) fis-subregolament (4) tiegħu l-kliem "aċċettata mill-
EURING" għandhom jiġu mħassra.

VERŻJONI ELETTRONIKA




